12-րդ շաբաթ
Ամսաթիվ՝  —————————
Կրթական հարթակ՝		8-րդ
ՈՒսուցիչ՝  				—————————————————
Դասագիրք՝				«Գրականություն 7», Դավիթ Գասպարյան
					«Հայոց լեզու 7», Հովհ․ Բարսեղյան

[bookmark: _Hlk98454251]Կրկնություն - Գիտելիքի ստուգում

Գրել հետևյալ բառերի բացատրությունները․
 ծույլ		—————————————
խաղաղ	—————————————
առավոտ	—————————————
հավերժ 	—————————————

Գրել հետևյալ բառերի հոմանիշները․
կրկին		—————————————
լուսավոր            	—————————————
արտասվել	         —————————————
ապագա		—————————————

Գրել հետևյալ բառերի հականիշները․
գալ			—————————————
երջանիկ        	—————————————
գունատ		————————————— 
իմաստուն    	—————————————
[bookmark: _Hlk119098007]
Նոր դաս։  Բառագիտություն։

Սովորել հետևյալ արտահայտությունների նշանակությունները․
[bookmark: _Hlk113571999][bookmark: _Hlk116601766]ձայն տալ– քվեարկել
գլխի ընկնել– հասկանալ
որոշում ընդունել– որոշել
գլուխ տանել – հոգնեցնել
երես թեքել – հրաժարվել

Սովորել հետևյալ բառերի հոմանիշները․
[bookmark: _Hlk116601802]գցել-շպրտել
շոյել – փայփայել
շրջմոլիկ-թափառական
հաճախ – շատ անգամ       
            
Սովորել հետևյալ բառերի հականիշները․
[bookmark: _Hlk116601826]անմեղ – մեղավոր
տաքություն – սառնություն
նուրբ– կոպիտ
սկսել –ավարտել

Սովորել հետևյալ բառերի ուղղագրությունը՝ հարյուր, ճեղքել, անգամ, դրոշիդ։


[bookmark: _Hlk120834385]Գրականություն – «Իմ սուրբ հայրենիք» Հովհաննես Շիրազ

     Իմ սուրբ հայրենիք, դու սրտիս մեջ ես,
     Դու սրտիս մեջ ես, ոչ լեզվիս վրա,
     Իմ սրտի միջից, թե սիրտս ճեղքես՝
     Դրոշիդ բոցը պիտի հուրհրա։

     Չեմ ուզում գոռալ իմ սիրո մասին,
     Սակայն, իմացիր, հայրենիք իմ մեծ,
     Քեզ հարյուր տեղով խոցեց թշնամին,
     Բայց հազար տեղով իմ սիրտը խոցվեց։

     Ես ամբողջովին քոնն եմ, հայրենիք,
     Եվ մոմի նման, ճամփեքիդ վրա
     Քո փառքի համար թե մի օր վառվեմ,
     Մոխրաբիծ անգամ ինձնից չի մնա։ 

Հարցեր և առաջադրանքներ

[bookmark: _Hlk120834442]Ի՞նչ տրամադրություն է հաղորդում բանաստեղծությունը։
Ի՞նչ ի նկատի ունի Շիրազն՝ ասելով  «Դու սրտիս մեջ ես, ոչ լեզվի վրա»: 
Ինչու՞ է հայրենիքը կարևոր մարդու համար։
Պատմիր հայրենիքի հանդեպ քո զգացմունքների մասին։
Տանը գրիր փոքրիկ շարադրություն կամ բանաստեղծություն՝ «իմ հայրենիքը» թեմայով։


Մշակույթ – Հովհաննես Շիրազի կենսագրությունն ու գործունեությունը։ Լրացուցիչ նյութ՝ դասագրքից 135-145 էջերը

[bookmark: _Hlk141141244]Հայ մեծանուն բանաստեղծ Հովհաննես Շիրազը (27 ապրիլի, 1914թ., Գյումրի - 14 մարտի, 1984թ., Երևան) XX դարի հայ պոեզիայի ամենաինքնատիպ դեմքերից է: Նա գրականություն մտավ որպես թարմ հոսանքի ավետաբեր՝ նորովի ներկայացնելով հայրենիքի, բնության, մայրական սիրո և այլ թեմաներ:
[bookmark: _Hlk120834056][image: ]Հովհաննես Շիրազը (իսկական անուն-ազգանունը՝ Օնիկ Կարապետյան) փոքր տարիքում կորցրել է հորը, մանկությունն անցկացրել որբանոցում: Շուկայում պատահաբար գտել է մորը, նրա խորհրդով դարձել է կոշկակարի աշակերտ, ապա՝ ջուլհակ: 
1925-1932թթ. սովորել է ծննդավայրի 7-ամյա դպրոցներից մեկում, այնուհետև աշխատել է տեքստիլ կոմբինատի «Մանածագործ» թերթում, որտեղ էլ 1932թ. տպագրվել են նրա առաջին բանաստեղծությունները:
Շիրազի քնարերգության լավագույն էջերից են մորը նվիրված երգերը: Մայրը Շիրազի համար վեր է ամեն ինչից, նա սրբություն է, ոգեղեն ուժ, երկրային կյանքի բարի հրեշտակ, նաև մարդկային ցավի խտացում:

 Հարցեր և առաջադրանքներ
Ե՞րբ է ծնվել Շիրազը։
Ո՞ր թեմայով է ավելի շատ գրել Շիրազը։
Համացանցում փնտրիր Շիրազի մասին մի քանի փաստեր դուրս գրիր և զեկույց կազմիր՝ դասարանում ներկայացնելու համար։

[bookmark: _Hlk141141255][bookmark: _Hlk141141231]Լրացուցիչ նյութ՝ Շիրազի կյանքից մի դրվագ։

Հովհաննեսը 5 տարեկան է եղել, երբ թուրքերը սպանել են հորը: Մայրը, աշխատանք չունենալով ու չկարողանալով կերակրել երեխաներին՝ սովից փրկելու համար, ստիպված որբանոց է տարել։ 5-7 տարեկանը Շիրազն ապրել է Գյումրիում բացված ամերիկյան որբանոցում։ Շիրազը ձեռքի շնորհք ուներ. խմորից արձանիկներ էր սարքում. հենց այդ արձանիկներով էլ մի օր կաշառեց որբանոցի դռնապահին ու փախավ… Այդ օրվանից Շիրազի տունը փողոցն էր. ապագա բանաստեղծը քնում էր եկեղեցու կամ ծառի տակ, երբեմն էլ՝ շան բնում։ Հենց այդ օրհասական վիճակում էր Հովհաննեսը, երբ սկսեց գողությամբ է զբաղվել։
Հերթական գողության ժամանակ ապագա պոետը պատահաբար գտավ իր մորը, որն այդ պահին Հովհաննեսի գողության թիրախն էր։ Հետագայում, մեծ բանաստեղծը  հենց այդ կնոջը պիտի ձոներ իր առաջին գիրքը՝ «Հուշարձան մայրիկիս»-ը։

[bookmark: _Hlk113483641]Քերականություն –Ձ-Ծ-Ց-ի ուղղագրությունը։
· Լսվող ց և ծ  հնչյունները գրվում են այնպես, ինչպես արտասանվում են:    Օրինակ՝  
· ծափ, ծածուկ, ծով, ծաղիկ, ծիծաղ, ուրց, ցրիչ, ցնցել, կորցնել, վերցնել, հարցնել։
· Ձ հնչյունը հիմնականում գրվում է այնպես, ինչպես արտասանվում է: Օրինակ՝ 
· ձայն, ձյուն, ձանձրույթ, օձիք, հուշարձան, արվարձան, գեղձ, իղձ և այլն։

· Սակայն կան արտասանության  և գրության որոշ տարբերություններ:
 
· Ր-ից հետո լսվող ց հնչյունը գրվում է ձ տառով հետևյալ արմատներում՝ արձակ (արձակուրդ, ընդարձակ), բարձ (բարձիկ, բարձատեղ), բարձր (բարձունք, բարձրություն),  դարձյալ  (վերադարձ, անդրադարձ, իրադարձություն),  դերձակ,  խուրձ (խրձել), հանդերձ (հանդերձարան), որձ (որձակ), վարձ (վարձատրել, աշխատավարձ), փորձ (փորձանք,  փորձագետ, անփորձ):
 
· Ղ-ից հետո լսվող ց  հնչյունը  գրվում է ձ տառով՝ դաղձ,  դեղձ, դեղձենի, դեղձան, դեղձանիկ:
 
· Ձայնավորից հետո լսվող ց հնչյունը գրվում է ձ տառով՝ օձ (օձաձուկ, օձագալար, օձաձև, վիշապօձ):


Հարցեր և առաջադրանքներ 
Որո՞նք են Ձ-Ծ-Ց-ի ուղղագրական և ուղղախոսական կանոնները։
Ի՞նչ բացառություններ կան, բերել օրինակներ։

Հանձնարարություններ 

Բաց թողնված տեղերում լրացրու Ձ, Ծ, կամ Ց տառերը՝ 


ա—ուխ, կայ—ակ, ծի—աղել, թխվա—ք, հայա—ք, ծա—կոց, քաղ—ր։

Վերը նշված բառերից ընտրել երեք բառ եւ դրանցից յուրաքանչյուրվ կազմել նախադասություն։

· ————————————————————————————————
————————————————————————————————
· ————————————————————————————————
————————————————————————————————
· ————————————————————————————————
————————————————————————————————
Հանձնարարություն
Գրականություն - «Իմ սուրբ հայրենիք» Հովհաննես Շիրազ
 Սահուն կարդալ աշխատանքային փաթեթում ներառված դասանյութը, կարողանալ սեփական բառերով վերարտադրել և պատասխանել փաթեթում ներառված հարցերին։ Ցանկության դեպքում սովորել անգիր։

Բառագիտություն – Բառատետրում արտագրել և սովորել աշխատանքային փաթեթում ներառված բառերի ու արտահայտությունների իմաստները, հոմանիշներն ու հականիշները։

Քերականություն - Ձ, Ծ եւ Ց բաղաձայնների ուղղագրությունը։
Աշխատանքային փաթեթում տեղ գտած սահմանումները սովորել և կարողանալ բացատրել։
Պատասխանել աշխատանքային փաթեթի հարցերին և կատարել։ հանձնարարությունները։
[bookmark: _Hlk119098272]Մշակույթ –  Հովհաննես Շիրազի կենսագրությունը, հետաքրքիր դրվագ։
Աշխատանքային փաթեթում ներառված դասանյութը կարդալ, կարողանալ վերարտադրել սեփական խոսքերով և պատասխանել դասանյութի հարցերին։ Կատարել հանձնարարությունները։

